
1na’a nua ithlaku

laihla ulima ari mataingale malihlalehlua vulahla, maru cacihli
mamaini maru hlipaiatuhluhla vulahlena paumamainiag, ma
hlipaumamainiisa mahlava mavacangu ucani pihlingi. marapihli kani’i
pihlingina, mupuhla ucani siasasangara. ma aisa cucuikatumahlana, maru
cacihli ahlaina kuaringiringi tupuru naana, kuhlimicikiri
hlimalusapa mamainina.

ulavaisa kani’i siangusipiisana, marataisa malavala malavals, angahli
mairahlu cacihli cucu’u, marasasau cucu’u. marapihli siangusipi, marapihli
mamainiisa, patutaraa kana’ana kirangahls kirataisa kirakakua. ta’iaraisaka
siatahluangahlaisa taku’i’iara. tarutuahlua kana’ana mutumuhlu takuliacs,
ma kani’i sitakualangalangaana, masuturua kana’ana manganu vahliciisa.

sihlangu naia matukusu, salua kani’i hlakaarumukana marikakuan
sasaruana, kucuatwatehlangu hlipasalangulanguisa. ucaniika kuisau
kana’ana, miniki langalangu singusipa ia marapih; i mamainisa
maisukasicua tukuisa. sitakualangalangu pasamiana kuiasau, kani’i naani
tumutaisa tumangi, marahlivu’ua takaisa, umariva mamainiisa, sapi

hliwlalalaisa vulaihli, mutusua mukua sapiisa mamaini. marakucualuliri ma

macuisa hlitakumiana murumita ’ahliacuvunguisa, hla ausi
hlimiatukusa hlikulucuehlaisa. kuavacangu siangusipiana, mara
mataingala pahluamiaisa, kapasalivutu, marapihli siangusipiisa umuhliuhli
vahlituku, matumuhlua hlialanguisa.

arina miacacalivi, mamainina aramuamuars arataisa, aramuamuaraa
kana’ana arahlamama. mukakakuacu varu’u siangusipa, aravacangicua
siangusipiisa, mairahlu kuiasau taku’i’iare. musiria mamaininan aratingi
maitataraisana, tarateahle vakaisa marausau, maelamulema mulalala, maru
mainia takuliaca tukuisa. atehlangu hlicaliva ari, ma kani’i
langulangu hlicalivaisana, aucaucani hlikiramia tamuucu langulangs,
hlimulavau ucanii ia hlikiramimia. kani’i hlicaliva likihlina kucu
uangahlangahla murumita, kani’i hlitakulangalangana micalivicu,
hlimusiria ’ahliacuvungana ucaniika cucuaari, ma cucuari
uamia ’ahliacuvungana, saaihla usumanu sitakualangulanguna, ta’iaraisaka
marahlivucua kana’ana. makatavahlihla makalupungu, pasamiana

kuapalupalu cucu’u, sapiisa kana’ana rianst hlicalivana, kana’ana ia inaku.

